
				এই পাতাটির মুদ্রণ সংশোধন করা প্রয়োজন। 
প্ৰথম অঙ্ক
নীরদা। ছেলে-পিলেও কিছু হয় নি ?
লীলাবতী । না ।
নীরদ । তা হলে ত কোন চিকুই নেই!
লীলাবতী। না, এতটুকুও চিকু নেই। স্বামীর স্মৃতি নিয়ে বেঁচে থাকা, সেও এক মস্ত সুখ। তাও আমার অদৃষ্ট নেই। যাক সে কথা। তোমায় আজ দেখতে পেয়ে বড় সুখী হলুম। তোমার ছেলেমেয়ে ক’টি ? কোথায় তারা ?
নীরদ । দুটি ছেলে, একটি মেয়ে ১৮ তারা সব বেড়াতে গেচে, এল বলে। তুমি নিজের কথা চাপা দিচ্চ কেন দিদি ? তুমি এখন কি করচ, কোথায় এসে রয়েচ ? সব আমায় বল, শুনি ।
লীলাবতী । এক আত্মীয়ের বাড়ীতে রয়েচি,-ৰ্তার গলগ্ৰহ হয়ে আমার কথা আর কি শুনবে ? তোমার ঘরকন্নার কথা কও যে শুনে সুখী হই । তোমার স্বামী কি করেন ?
নীরদ। এই ক” বছর ধরে ত কোর্টে বেরুলেন, কিন্তু সুবিধে কিছুই হ’ল না। তা ভগবান এবার মুখ তুলে চেয়েচেন, ব্যাঙ্কে আটশ' টাকার একটি চাকরি তিনি পেয়েচেন । এই ক’টা দিন গেলে বাচি। তা হ’লে পয়সার মুখ দেখতে পাব। পয়সার কষ্ট আর সইতে পারি না। দশটা নয়, পাঁচটা নয়,-তিনটিমাত্র ছেলে, তাদেরও মনের মত কোন জিনিষ দিতে খুতে পারি না !
লীলাবতী। (ঈষৎ হাসিয়া ) নীরদা, দেখুচি তুমি ইস্কুলের সেই নীরদাই আছ। তেমনি ছেলেমানুষ, সাদাসিধে, তেমনি সব । পয়সার অভাব মোটেই সহ্য করতে পার না !
নীরদা । (হাসিতে হাসিতে) উনিও আমায় ঠিক ঐ কথাই বলেন,

